DOMENIE VII DI PASCHE

Antifone di jentrade cf. Sal 26,7-9
Scolte, Signdr, la vos dal gno berli.

I1 gno ciir a ti ti fevele, ti cir la mé muse.
La t6 muse, Signor, o voi cirintle.

No sta platdmi alore la t6 muse, aleluia.

Si dis Glorie a Diu.

Colete

Signor, scolte ben dispontt lis nestris preieris

par che il Salvador de gjernazie umane,

che par fede o crodin te glorie de t6 maiestat,

nus fasi sinti che al ¢ presint framie¢ di n6 fin a la fin dal mont
come che lui stes nus a impromett.

Lui che al ¢ Diu

e cun te al vif e al regne dutune cul Spirtu Sant,

par ducj i secui dai secui.

PRIME LETURE At 1,12-14
A jerin salts tal prea.
Dai Ats dai Apuestui

Dopo che Jesu al fo strafuit, i apuestui a tornarin de mont Ulive in Jerusalem, che e je distant tant
che une cjaminade di sabide. Tornats in citat, a son lats su adalt, 1a che a jerin a sta. A jerin Pieri e
Zuan, Jacum e Andree, Filip e Tomas, Bartolomiu e Matieu, Jacum di Alfeu e Simon il zelot, e Jude
di Jacum. Ducj d’amér e dacuardi, a jerin salts tal prea, insiemi cun cualchi femine, cun Marie mari

di Jesu e cui siei fradis.
Peraule di Diu.

SALM RESPONSORIAL dal Salm 26

R. O viodarai il bonctir dal Signdr inte tiere dai vifs.
O ben:

R. Aleluia, aleluia, aleluia.

I1 Signdr al ¢ la mé Ias e la mé salvece,

di cui varaio teme?

I1 Signor al € chel che al pare la mé vite,

di cui varaio pore? R.

Une robe i domandi al Signor

e dome cheste o brami:

di sta te cjase dal Signor

ducj 1 dis de mé vite,

par gjoldi de bontat dal Signor

e vegla sul crichedi tal so templi. R.

Scolte, Signor, la vos dal gno berli,
vé dil di me e rispuindimi.

Il gno cir a ti ti fevele,

ti cir te la mé muse;

la t6 muse, Signor, o voi cirintle.
No sta platami alore la t6 muse. R.

SECONDE LETURE 1 Pi4,13-16



Furtunats vualtris, se us svilanaran par colpe dal non di Crist.

De prime letare di san Pieri apuestul

Benedets, te misure che o cjapais part ai patiments di Crist, indalegraitsi parcé che ancje cuant che
si pandara la s6 glorie o podarés gjoldi e sta contents. Furtunats vualtris se us svilanaran par colpe
dal non di Crist, parce che il Spirt de glorie e il Spirt di Diu al polse parsore di vualtris. Che nissun
di vualtris nol vedi di pati parce che al ¢ sassin o lari o delincuent o spion. Ma se un al patis parce
che al ¢ cristian, che no si vergogni; che anzit al laudi Diu par chest non.

Peraule di Diu.

CJANT AL VANZELI cf. Zn 14,18; 16,22

R. Aleluia, aleluia.

No us lassarai vuarfins, al dis il Signor:

o tornarai di vualtris e il vuestri clir al sara plen di gjonde.
R. Aleluia.

VANZELI Zn 17,1-11

Pari glorifiche to Fi.

Dal vanzeli seont Zuan

In ché volte, Jesu al al¢a 1 voi viers dal cil e al dise: «Pari, e je rivade 1’ore. Glorifiche to Fi par che
il Fi ti glorifichi te. Midiant che tu 1 4s dat podé sun dut ce che al ¢ cjar, che ur dedi la vite eterne a
ducj chei che tu i as dats. E je cheste la vite eterne: che ti cognossin te, I’unic vér Diu, e chel che tu
as mandat, Jesu Crist. Jo ti ai glorificat su la tiere, puartant al colm I’opare che tu mi vevis dade di
fa. E cumo tu, Pari, glorifichimi me denant di te cun ché glorie che o vevi denant di te ancjemo prin
che al fos fat il mont.

Jo ur ai fat cognossi il to non ai oms che tu mi as dat dal mont. A jerin tiei e tu tu mai s datsami e
l6r a an metude in pratiche la t6 peraule. Cumo a son vignits a savé che dut ce che tu mi as dat al
ven di te, parce che lis peraulis che tu mi as dadis, jo ur es ai dadis a 16r e 16r lis an acetadis e a an
ricognossit che o soi vignlt fir propit di te e a an crodit che tu mi 4s mandat tu.

Jo ti prei par 16r; no prei pal mont, ma par chei che tu mi as dat, parcé che a son tiei. E dut ce che al
¢ gno al € to e ce che al ¢ to al € gno, e jo o soi stat glorificat in 16r. E jo no soi plui tal mont, ma 16r
a son tal mont, intant che jo o ven di tey.

Peraule dal Signor.

Sidis O crot.

Su lis ufiertis

Acete, Signor, lis preieris dai fedéi

dutune cu I'ufierte dal sacrifici,

par che, in gracie di chest at di sante religjon,
o podin riva a la glorie dal cil.

Par Crist nestri Signor.

Antifone a la comunion Zn 17,22
Ti prei, Pari, che a sedin un,
come che o sin un ancje no, aleluia.

Daspo de comunion

Scoltinus, Diu, nestri Salvador,

par che midiant di chescj sacrisants misteris
o podin spera che in dut il cuarp de Glesie
si colmi ce che i a za sucedit al so cjaf.

Par Crist nestri Signor.






